
ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.

ᓂᒋᖅᐸᓯᐊᓃᑦᑐᖅ ᕿᑭᖅᑖᓘᑉ ᓯᔾᔭᖏᓐᓂ, 
ᕿᑭᖅᑕᖃᐅᖅᑐᑎᒃ ᓲᕐᓗ ᒪᓕᐅᓪᓗᑎᒃ ᕿᑭᖅᑖᓘᑉ 
ᓄᓇᕕᐅᓪᓗ ᐃᑭᕋᓴᖓᓐᓃᑦᑐᖅ. ᒪᓪᓕᒃᔪᐊᖅ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ (ᑐᑭᓕᒃ ᒪᓕᓐᓂᒃ) 
ᐊᑯᓐᓂᖏᓐᓃᑦᑐᖅ ᒪᕐᕈᓐᓂᒃ ᕿᑭᖅᑖᓐᓂᒃ 
ᑲᖏᖅᑐᑯᑖᕈᓘᓪᓗᓂ. ᒥᕐᖑᐃᓯᕐᕕᐅᑉ ᐃᓚᒋᓪᓗᓂᐅᒃ 
ᑭᓐᖓᕐᓃᑦᑐᓂ, ᖃᐅᔨᒪᔭᐅᑦᑎᐊᖅᑐᑎᒃ ᐃᓄᐃᑦ 
ᓴᓇᓐᖑᐊᒃᑲᐅᓂᖏᓐᓄᑦ ᑕᐃᒃᑯᐊ. ᑎᓂᓐᓂᖃᖅᑐᓂ 
ᒪᓕᒃᔪᐊᖅ ᐃᑦᑕᕐᓂᓴᖃᐅᑦᑎᐊᖅᑐᖅ 
ᐃᓅᓯᕆᓚᐅᖅᓯᒪᔭᖏᓐᓂ ᐃᓄᐃᑦ 
ᑕᑯᔅᓴᐅᑎᑦᑎᑦᑎᐊᖅᑐᖅ. 

ᐅᑭᐅᖅᑕᖅᑐᒥ ᑕᐃᒪᐃᑦᑐᒐᔪᑦᑐᑦ, ᑭᓐᖓᐃᑦ 
ᒪᓪᓕᒃᔪᐊᕐᓗ ᐱᕈᖅᑐᖃᓗᐊᖅᑐᐊᓘᔮᓐᖏᑦᑐᖅ 
ᑭᓯᐊᓂᓕ ᐊᔾᔨᐅᓐᖏᑦᑐᑯᓗᓐᓂᒃ ᐱᕈᖅᑐᓕᒃ 
ᐆᒪᓪᓗᑎᒃ. ᔪᓚᐃᒥ, ᐱᕈᔅᓯᐊᖃᓕᖅᑎᓪᓗᒍ 
ᐊᒥᐊᖃᐅᑦᑐᖅᑎᐊᑦ ᐊᔾᔨᒌᓐᖏᑦᑐᓂᒃ, 
ᑎᒻᒥᐊᓪᓗ ᐱᑭᐅᓕᕆᐊᓕᖅᑐᑎᒃ ᐃᓄᐃᓪᓗ 
ᐅᐱᕐᖏᔭᖅᑐᓕᖅᑐᑎᒃ ᓯᔾᔭᖏᓐᓂ. ᐱᓱᕝᕕᐅᔪᑦ 
ᒪᓕᒃᔪᐊᒥ ᑭᓐᖓᓂᓪᓗ ᐊᖅᑯᑎᖃᖅᑐᖅ ᐃᓄᓐᓄᑦ 
ᐊᑐᖅᑕᐅᖃᑦᑕᖅᓯᒪᔪᓂᒃ ᐅᐊᑦᑎᐊᕈᓂᕐᔪᐊᕌᓗᒃ.

ᑭᓐᖓᕐᓂ, ᒪᕐᕉᓐᓂᒃ ᐱᓱᕝᕕᑕᖃᖅᑐᖅ 
ᖃᖅᑲᖓᒍᑦ ᑭᓐᖓᕐᓃᓐᖔᖅᓯᒪᓪᓗᑎᒃ. ᐊᑐᓂ 
ᓇᓗᓇᐃᒃᑯᓯᖅᑐᖅᓯᒪᔪᑦ ᐱᓱᑦᑐᑦ ᔭᒐᖁᓐᓇᒋᑦ, 
ᐊᓯᖏᓐᓂᓪᓗ ᓇᓗᓇᐃᒃᑯᑎᖃᐅᖅᑐᑎᒃ 
ᓄᖅᑲᖓᑲᐃᓐᓇᖅᑐᓄ ᐅᖃᓕᒫᖅᑕᐅᔪᓐᓇᖅᑐᓄᑦ 
ᖃᓄᐃᑦᑐᓂᖏᓐᓄᑦ. ᑲᑕᓐᓇᓕᕋᓛᖅ 6-ᒦᑕᒥᑦ 
ᑕᑭᓂᖃᖅᑐᖅ ᐃᒐᔭᖅᑐᕐᕕᐅᔪᓐᓇᑦᑎᐊᖅᑐᑎᒃ 
ᖃᓂᒋᔭᖓᓂ. ᑕᒪᓐᓇ ᖃᖅᑲᒃᑰᖓᓪᓗᑎᒃ ᓇᖅᓴᑯᓪᓗ. 
ᓲᕐᓘᓇ ᖃᓪᓗᓈᑎᑐᑦ ᐋᖅᑭᔅᓯᒪᔪᖅ “T-ᑎᑐᑦ”. 
ᑕᒪᓐᓇ ᑕᓯᖓᓐᓂ ᐱᓱᕝᕕᐅᔪᖅ ᓂᒋᐊᓅᖓᔪᖅ 
ᑲᑕᓐᓇᓕᕋᓛᖅ ᑲᔾᔮᓇᑦᑎᐊᖅᑐᓂᓗ. ᐃᓱᐸᓗᐊᓂ 
ᑕᓯᖓᓐᓂ ᐱᓱᕝᕕᑕᖃᕐᒥᔪᖅ ᐱᓱᑦᑎᓄᑦ 
ᑲᔾᔭᐅᓴᕐᕕᐅᔪᓐᓇᖅᑐᖅ ᑕᑯᒥᓇᑦᑎᐊᖅᑐᖅ 
ᓂᒋᐊᓂ ᐃᓱᐊᓄᑦ ᑭᓐᖓᐃᑦ ᐊᒻᒪᓗ ᕿᑭᖅᑖᓘᑉ 
ᓄᓇᕕᐅᓪᓗ ᐃᑭᕋᓴᖓᓐᓂ. ᐱᑭᐅᖃᐅᖅᑐᑎᒃ 
ᐊᐅᔭᒃᑯᑦ, ᕿᕐᓂᖅᑖᖃᐅᖅᑐᑎᒃ, ᖃᐅᓪᓗᖅᑖᓂᓪᓗ, 
ᖃᐅᒍᓕᒑᕐᓂᓪᓗ, ᑐᑦᑐᖃᐅᖅᑐᑎᒃ ᐅᑲᓕᕐᓂᓪᓗ 
ᑕᑯᔭᐅᔪᖃᓚᐅᖅᐸᑦᑐᖅ ᐱᓱᑦᑐᖃᖅᑎᓪᓗᒍ 
ᑭᓐᖓᕐᓂᑦ.

ᒪᓕᒃᔪᐊᑦ ᒥᕐᖑᐃᓯᕐᕕᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᒪᓂᕋᕐᓂᖓᓂ ᖃᖅᑲᖃᐅᖅᑐᖅ, 
ᑕᓯᕋᓛᓐᓂᓪᓗ ᓇᖅᓴᖏᓐᓂ, ᓯᐅᕋᑯᓗᒻᒥᓪᓗ 
ᓯᔾᔭᖃᖅᑐᓂ, ᐃᓐᓈᕈᖃᐅᖅᑐᑎᓪᓗ 
ᒪᓪᓕᒃᔪᐊᕐᒥᑦ. ᑭᖑᓂᖏᓐᓂ ᑐᓃᑦ 
ᐃᓄᑦᑐᖃᓚᐅᖅᓯᒪᔪᖅ ᑕᒫᓂᖃᐃ 2000-
ᖏᓐᓂ ᑲᓚᐃᑐᓯᑕᖃᓚᐅᖅᑎᓐᓇᒍ 
ᐃᓄᖃᖃᑦᑕᖅᑐᒥᓂᖅ, ᑭᓯᐊᓂᓕ ᑐᓂᕐᓄᑦ 
ᓴᓇᔭᐅᓯᒪᔫᔮᖅᑐᖅ (300 ᑎᑭᑦᑐᒍ 800 
ᐅᑭᐅᖑᓕᖅᑐᑦ), ᐃᓄᑐᐃᓐᓇᐃᓪᓗ (ᑕᒫᓂᖃᐃ 
200-ᓂᒃ ᐅᑭᐅᓂᒃ). ᑎᑎᖅᑐᒐᖅᑕᐅᓯᒪᔪᖅ 
ᓄᓇᓐᖑᐊᖅ ᐊᑐᖅᑕᐅᔪᓐᓇᖅᑐᑦ ᐱᓱᑦᑎᓄᑦ 
ᐅᓂᒃᑳᖃᖅᑐᑎᓪᓗ ᐊᔾᔨᒌᓐᖏᑦᑐᓂᒃ 
ᓴᓇᔭᐅᓯᒪᔪᓂᒃ ᐊᖅᑯᑖᓂ. ᑕᒪᒃᑯᐊ 
ᐸᖅᑭᔭᐅᒐᔪᔅᓯᒪᔪᑦ, ᑭᓯᐊᓂᓕ ᐃᓚᖏᑦ ᑕᐃᒫᒃ 
ᕿᒪᑦᑕᐅᓯᒪᒻᒪᑕ ᑕᐃᒪᐃᓕᖓᑐᐃᓐᓇᖅᑐᑦ, 
ᖃᐅᔨᒪᒍᕕᑦ ᐊᔾᔨᓕᐅᕆᔭᖅᑐᖅᑐᖃᕈᓐᓇᖅᑐᑎᒃ 
ᑕᑯᓐᓇᕆᐊᑐᐃᓐᓇᕐᓗᑎᓪᓘᓐᓃᑦ ᑲᔾᔭᐅᓴᕐᓗᑎᒃ. 

ᐱᓱᓕᕈᕕᑦ, 9-ᓂᒃ ᖃᒻᒪᖃᕐᕕᒥᓂᕐᓂᑦ 
ᑕᑯᒐᔭᖅᑐᑎᑦ ᑕᓯᕋᓛᑦ ᓴᓂᐊᓂ. ᑕᐃᒪᓕ, ᑐᓃᑦ 
ᐅᔭᕋᕐᓂᑦ ᐃᓪᓗᖃᖃᑦᑕᓚᐅᖅᓯᒪᔪᑦ ᖃᒻᒪᓂᓪᓗ 
ᕿᓯᕐᓂᑦ ᖃᖃᖅᑐᑎᒃ ᓴᐅᓂᒥᓂᕐᓄᑦ 
ᑐᓕᒫᒥᓂᓪᓗᓪᓗ ᓴᐅᓂᖃᖅᑐᑎᒃ ᐊᕐᕕᒥᓂᕐᓂᑦ. 
ᐅᐱᕐᖓᓵᒃᑯᑦ ᐊᐅᒐᐃᒻᒪᑕ ᐊᖏᕐᕋᔅᓴᐅᒍᓐᓃᓲᑦ, 
ᐃᓄᐃᑦ ᐊᐅᓪᓛᑦᑕᓕᖅᑯᑦ ᐃᑦᑕᕐᓄᑦ. ᐱᓱᕝᕕᒻᒥ, 
ᐅᔭᕋᕐᓂᑦ ᐋᖅᑭᓱᖅᓯᒪᔪᓂᒃ ᑕᑯᒐᔭᖅᑐᑎᒃ, 
ᕿᓐᓂᕕᒥᓂᕐᓂᑦ ᐅᔭᕋᕐᓂᑦ, ᑐᐱᕐᕕᒥᓂᕐᓂᑦ, 
ᐃᓪᓕᑎᖃᐅᖅᑐᑎᓪᓗ ᐅᔭᕋᕐᓂᑦ. ᐅᔭᕋᕐᓂᑦ 
ᓇᓗᓇᐃᒃᑯᑎᓂᒃ ᓇᓂᓯᒐᔭᕐᒥᔪᑎᑦ 
ᐃᓄᔅᓱᒐᐅᓐᓂᕋᖅᑕᓂᒃ ᑐᐱᕐᕕᓐᓂᒃ, 

ᕿᓐᓂᕕᐅᕙᑦᑐᓂᒃ, ᐱᓱᕝᕕᓂᓪᓘᓐᓃᑦ 
ᐊᓯᖏᓐᓄᑦ ᒪᓕᑦᑕᐅᒍᓐᓇᕋᔭᖅᑐᓂᒃ. 
ᑭᑉᐹᕆᓪᓗᐊᐸᓗᑦᑐᓪᓕ ᐊᑐᖅᑕᐅᖃᑦᑕᖅᑐᒥᓃᑦ 
ᐃᑯᕐᕋᐅᓪᓗᑎᒃ ᖃᔭᕐᓄᑦ, 
ᐃᑯᕐᕋᕆᔭᐅᖃᑦᑕᖅᑐᒥᓃᑦ ᖃᔭᕐᓄᑦ ᑳᑦᑐᓄᑦ 
ᕿᒻᒥᓄᑦ ᐱᔭᐅᖃᑦᑕᕐᓂᐊᖏᒻᒪᑕ. 

ᐱᓱᕝᕕᐅᕙᑦᑐᑦ ᐊᑦᑎᑦᑐᑯᓘᓪᓗᓂ ᓄᓇᒃᑯᑦ, 
ᓯᔾᔭᒨᖓᓪᓗᓂ, ᕿᓚᓗᒐᕐᔪᑦ ᓴᐅᓂᖅᑕᖃᐅᑐᓂ, 
ᐅᔭᕋᕐᓂᓪᓗ ᐋᖅᑭᓱᖅᓯᒪᔪᓂᒃ 
ᐱᑕᖃᖅᑐᓂᒃ ᓇᓗᓇᐃᒃᑯᑎᐅᓪᓗᑎᒃ 
ᐃᓗᕕᓐᓄᑦ. ᑐᐱᕐᕕᒥᓂᕐᓂᑦ ᐊᒥᓱᓂᒃ 
ᓯᕕᖓᔪᒦᑦᑐᖃᐅᖅᑐᓂ, ᐳᓪᓚᑎᖃᐅᖅᑐᓂᓪᓗ 
ᐊᑐᖅᑕᐅᖃᑦᑕᖅᑐᒥᓂᕐᓂᑦ ᓄᓇᖓᑦᑕ 
ᖃᓂᒋᔭᖓᓂ ᑭᓯᐊᓂᓕ ᓄᓇᖏᓐᓄᑦ 
ᓱᕋᑦᑎᒍᑕᐅᖃᑦᑕᖅᓯᒪᔪᓂᒃ. ᓴᓇᔭᐅᓯᒪᓪᓗᑎᒃ 
ᐅᔭᕋᕐᓄᑦ, ᐃᓪᓗᕕᒐᖅᑎᑐᑦ ᓴᓇᔭᐅᓯᒪᓪᓗᑎᒃ, 
ᐅᔭᕋᐃᑦ ᐋᖅᑭᓱᖅᑕᐅᓯᒪᓪᓗᑎᒃ ᐊᒻᒪᓂᖏᑦ 
ᓂᕈᑭᑦᑐᓪᓗᑎᒃ. ᓂᕆᐅᑕᖃᖅᑐᑎᒃ ᐃᓗᐊᓂ, 
ᖁᓛᒍᑦ ᐊᒻᒪᓂᖃᖅᑐᑎᒃ ᑎᕆᒐᓂᐊᖅ 
ᐃᓗᐊᓅᕋᔭᖅᑐᓂ. ᐃᓗᐊᓃᓕᖅᑎᓪᓗᒍ 
ᑎᕆᒐᓂᐊᖅ, ᒪᔪᕈᓐᓇᐃᓕᑦᑎᐊᖅᑐᓂ 
ᐊᓂᒍᓐᓇᐃᓕᓪᓗᓂ. ᐳᓪᓚᑏᑦ 
ᐊᑐᖅᑕᐅᖃᑦᑕᖅᓯᒪᓕᖅᑐᑦ ᐅᑭᐅᓄᑦ 
100-ᖑᓗᐊᖅᑐᓄᑦ; ᓂᐅᕕᖅᑏᑦ 
ᑎᑭᕋᕐᖓᑕ ᒥᑭᒋᐊᒡᒋᖅᑐᑎᒃ ᐃᓄᐃᑦ 
ᓴᓇᒍᓐᓇᖃᑦᑐᕈᓐᓃᓚᐅᖅᓯᒪᔪᑦ ᐳᓪᓚᑎᓂᒃ 
ᑎᕆᒐᓂᐊᕐᓄᑦ.

ᑲᒪᓇᖅᑐᑦ ᐱᕈᖅᑐᑦ ᐊᒻᒪᓗ ᐆᒪᔪᑦ
ᐱᕈᖅᑐᖃᐅᑦᑎᐊᖃᑦᑕᖅᑐᓂ ᐊᐅᔭᒃᑯᑦ 
ᖁᐊᔭᐅᑎᖃᐅᓕᖅᑐᑎᒃ ᐅᔭᕋᐃᑦ 
ᐊᒥᐊᑦᑎᐊᕆᑦᑐᑎᒃ ᐅᕝᕙᓘᓐᓃᑦ 
ᐸᐅᕐᖓᖁᑎᓐᓂᒃ ᐅᑭᐊᔅᓵᒃᑯᑦ 
ᐱᕈᖃᑦᑕᖅᑐᓂᒃ, ᐱᕈᖅᑐᐃᑦ ᐅᑭᐅᖅᑕᖅᑐᒥ 
ᐱᐅᔪᒻᒪᕆᐊᓗᐃᑦ. ᐱᓱᕝᕕᐅᓲᕐᒥ ᐱᑕᖃᐅᖅᑐᖅ 
ᑐᑭᓯᒋᐊᕈᑎᓂᒃ ᐅᑭᐅᖅᑕᖅᑐᒥ ᐱᕈᖅᑐᐃᑦ 
ᒥᔅᓵᓄᑦ, ᒪᑯᐊᓗ ᖁᖅᓱᑐᐃᑦ ᐱᕈᖅᑐᑦ, 
ᑕᒪᒃᑯᐊ ᓄᐊᒍᒥᓇᑦᑎᐊᖅᑐᑦ ᐱᕈᖅᑐᓂᒃ 
ᓄᐊᑦᑎᓲᕐᓂᑦ, ᐊᐅᔭᒃᑯᑦ ᓯᕿᓐᓂᖃᑦᑕᑎᓪᓗᒍ 
ᐱᕈᖅᐸᓪᓕᐊᓲᕐᓂᑦ. ᐅᔭᐃᑦ ᐊᑯᓐᓂᖏᓐᓂ 
ᐱᕈᖅᑐᖃᐅᖅᑐᖅ, ᐊᔾᔨᒌᓐᖏᕈᓗᔭᖅᑐᑦ 
ᐱᕈᖅᓯᐊᑦ, ᐳᐊᓗᓐᖑᐊᑦ, ᐊᓯᖏᓪᓗ, ᐊᒻᒪᓗ 
ᒪᓴᕐᒥ ᐳᐊᓗᓐᖑᐊᕐᓂᑦ.

ᑎᒻᒥᐊᖃᕋᔪᓲᖅ ᐊᐅᔭᒃᑯᑦ ᐱᓱᑦᑎᓄᑦ 
ᑕᑯᔭᐅᒐᔪᑦᑐᑎᒃ ᑭᓐᖓᕐᓂᑦ ᐊᒻᒪᓗ 
ᒪᓪᓕᒃᔪᐊᕐᒥ ᒪᑯᓂᖓ ᑐᓗᒐᕐᓂᑦ, 
ᓂᕿᔅᓴᖅᓯᐅᖃᑦᑕᖅᑐᓂᒃ ᓇᓄᕐᓂᑦ 
ᑐᖁᑦᑎᔪᖃᓚᐅᖅᑎᓪᓗᒍ ᐆᒪᔪᓂᒃ 
ᐅᖓᓯᒃᑲᓗᐊᖅᑲᑕ, ᑭᒡᒐᕕᐊᕐᔪᕐᓂᑦ 
ᐅᑉᐱᕐᔪᐊᓂᑦ ᑎᕆᒐᓂᐊᓂᓪᓗ. ᐃᓐᓈᕈᐃᑦ 
ᑕᑉᐸᒃᑯᐊ ᖃᖅᑲᐃᑦ ᑕᒪᒃᑭᓐᓂᒃ ᕿᑭᖅᑕᓂ 
ᕿᒥᕐᕈᐊᕆᐊᖅᑐᕐᕕᐅᔪᓐᓇᖅᑐᑦ ᐃᒪᕐᒥᐅᑕᕐᓂᑦ 
ᑎᒻᒥᐊᓂᓪᓗ. ᕿᑭᖅᑕᐅᑉ ᓯᓚᑖᓂ, 
ᑎᒻᒥᐊᑦ, ᓲᕐᓗ ᐱᑦᓯᐅᓛᕐᓂᑦ, ᐊᑉᐸᓂᑦ, 
ᐊᑉᐸᓕᐊᕐᔪᓐᓂᓪᓗ ᐃᒫᓃᖃᑦᑕᖅᑐᑎᒃ, 
ᐃᓐᓈᕈᒥᓪᓘᓐᓃᑦ ᒥᑭᐅᖏᓐᓂ. 
ᐃᒪᕐᒥᐅᑕᖃᐅᖅᑐᑎᒃ ᒪᑯᓂᖓ ᓇᑦᑎᓂᕐᓂᑦ 
ᕿᓚᓗᒐᕐᓂᓪᓗ ᑕᑯᔭᐅᒐᔪᑦᑐᑎᒃ 
ᓄᓇᓕᒻᒥᐅᑕᕐᓄᑦ. ᑕᑯᔭᐅᒐᔪᓗᐊᓐᖏᑦᑐᑦ 
ᐊᕐᕖᑦ ᐃᓛᓐᓂᓚᐅᓱᖓᒃᑯᑦ ᑭᓯᐊᓂ. 
ᕿᑭᖅᑕᒥᑦ ᓄᓇᓂᑦ ᓂᕐᔪᑎᓂᒃ 
ᑕᑯᔭᐅᒐᔪᓐᖏᑦᑐᑦ ᐅᑲᓖᑦ ᐃᓛᓐᓂᓚᐅᓱᖓᒃᑯᑦ 
ᑭᓯᐊᓯᓂ. ᑐᑦᑐᓯᔪᖃᓚᐅᓲᖅ, ᐳᓚᕋᖅᑏᑦ 
ᐅᔾᔨᕈᓱᑦᑎᐊᖃᑦᑕᖁᔭᐅᕗᑦ ᓄᓇᒥᑦ 
ᕿᒥᕐᕈᔫᒥᖃᑦᑕᕐᓗᑎᒃ.

ᒥᕐᖑᐃᖅᓯᕐᕕᓕᐊᕐᓂᖅ
ᒪᓪᓕᒃᔪᐊᖅ ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ 
ᓄᓇᓐᖑᐊᖅ ᓇᓗᓇᐃᖅᓯᓯᒪᑦᑎᐊᖅᑐᖅ 
ᖃᓄᖅ ᕿᑭᖅᑕᒨᕋᔭᕐᒪᖔᑕ ᒥᕐᖑᐃᓯᕐᑯᐅᓪᓗ 
ᐃᓗᓕᖏᓐᓂ ᐅᓂᒃᑳᖃᑦᑎᐊᖅᑐᓯᒪᓪᓗᓂ. 
ᐊᔾᔨᖓᓐᓂ ᐱᔪᓐᓇᖅᑐᑎᒃ ᓄᓇᕗᑦ 
ᐳᓚᕋᖅᑐᓕᕆᔨᒃᑯᖏᓐᓂ, ᒪᓪᓕᒃᔪᐊᖅ 
ᒥᕐᖑᐃᓯᕐᕕᐅᑉ ᑕᑯᔭᒐᖃᕐᕕᖓᓐᓂ ᐅᕝᕙᓘᓐᓃᑦ 
ᑭᓐᖓᐃᑦ ᕼᐊᒻᒪᓚᒃᑯᖏᓐᓂ. 

ᓇᓪᓕᐊᑐᐃᓐᓇᖅ ᐱᓱᕝᕕᐅᕙᑦᑐᑦ 
ᑭᓐᖓᕐᓂᑦ ᒪᓪᓕᒃᔪᐊᕐᒥᓪᓗ ᐃᑲᕐᕋᓅᖓᔫᒃ 
ᒪᕐᕉᓐᓄᒃ ᑕᓪᓕᒪᓄᓪᓘᓐᓃᑦ - ᐃᓚᖏᑦ 
ᐱᔭᕆᐊᑭᑦᑐᑎᒃ, ᐃᓚᖏᑦ ᐱᔭᕆᐊᑐᓪᓗᑎᒃ. 
ᒪᓪᓕᒃᔪᐊᖅ ᐊᐅᔭᒃᑯᑦ ᐅᐸᑦᑕᐅᔪᓐᓇᖅᑐᖅ 
10-ᒥᓂᔅᑐᐃᓐᓇᕐᒥᑦ ᐅᒥᐊᒃᑯᑦ 
ᑭᓐᖓᕐᓂᑦ ᐱᓱᓪᓗᑎᓪᓘᓐᓃᑦ (ᑭᓯᐊᓂᓕ 
ᑎᓂᓐᓂᑰᕐᖓᑕ ᐃᐸᕌᔅᓴᖃᑦᑕᕐᓗᑎᑦ ᑭᓯᐊᓂ, 
ᐅᓕᓐᓂᖓᓗ ᖃᐅᔨᒪᑦᑎᐊᕆᐊᖃᖅᑐᑎᒃ). 
ᐱᓱᓐᓂᕈᑎᒃ ᑎᓂᓐᖓᑎᓪᓗᒍ, ᐃᓄᓐᓂᑦ 
ᓈᒻᒪᓈᖅᓯᑐᐃᓐᓇᕆᐊᖃᖅᑐᑎᑦ ᑎᓯᓐᓂᕐᒥ 

ᐅᓱᑦᑕᖅᑐᓂᒃ. ᐊᐅᓪᓚᕈᔾᔨᔨᓄᑦ ᐅᒥᐊᒃᑯᑦ 
ᒥᕐᖑᐃᓯᕐᕕᓕᐊᕈᔾᔭᐅᔪᓐᓇᖅᑐᑎᒃ 
ᐊᑐᕋᔭᕆᓪᓗᑎᒃ ᐊᔾᔨᐅᖏᑦᑐᐊᓗᒻᒥᑦ; 
ᐅᓂᒃᑳᖅᑐᐊᕈᓐᓇᑦᑎᐊᖅᑐᑎᒃ ᓄᓇᐅᑉ ᒥᔅᓵᓄᑦ 
ᓴᓇᓯᒪᔪᓪᓗ ᐅᓂᒃᑳᕆᔭᐅᔪᓐᓇᑦᑎᐊᖅᑐᑎᒃ 
ᐅᖃᓕᒫᑐᐃᓐᓇᕋᓱᒃᑲᓗᐊᕈᕕᑦ 
ᑐᓴᕈᒥᓇᓐᖏᓂᖅᓴᐅᒐᔭᖅᑐᑎᒃ 
ᐃᓄᓐᓂᒃ ᑐᓴᖔᕈᕕᑦ ᐱᐅᓂᖅᓴᐅᓪᓗᓂ. 
ᒥᕐᖑᐃᓯᕐᕕᖓᑦᑕ ᑕᑯᔭᒐᖃᕐᕕᖓ ᑭᓐᖓᕐᓂᑦ 
ᐃᑲᔪᕈᓐᓇᑦᑎᐊᖅᑐᖅ ᐊᐅᓪᓚᕈᔾᔭᐅᔪᒪᓐᓂᕈᕕᑦ. 
ᑐᐱᖅᓯᒪᒍᓐᓇᒻᒪᕆᑦᑐᑎᑦ ᕿᑭᖅᑕᒥ, 
ᒥᕐᖑᐃᓯᕐᕖᑦ ᑕᑯᔭᒐᖃᕐᕕᖏᑦ 
ᖃᐅᔨᒃᑲᐃᒍᓐᓇᕆᓪᓗᑎᒃ ᓇᓪᓕᐊᓐᓂ 
ᑐᐱᖅᓯᒪᒍᕕᑦ ᐱᐅᓂᖅᓴᐅᒻᒪᖔᖅ. 
ᓇᓄᖅᑕᖃᓚᐅᓲᖑᒻᒪᑦ ᒥᕐᖑᐃᓯᕐᕕᒻᒥ, 
ᑕᒪᓐᓇ ᐃᓱᒫᓘᑎᐅᖏᓐᓇᕐᖓᑦ 
ᖃᐅᔨᒪᑦᑎᐊᖏᓐᓇᕆᐊᖃᖅᑐᑎᑦ. 

ᐅᑭᐅᒃᑯᑦ ᐅᐱᕐᖓᓵᒃᑯᓪᓗ, ᐱᓱᑦᑐᓂ 
ᓯᑭᑐᒃᑯᓪᓘᓐᓃᑦ ᓯᑯᒃᑰᖅᑐᓂ ᒪᓪᓕᒃᔪᐊᒃᑯᑦ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖓᓐᓄᑦ 
ᐱᔭᕆᐊᑭᓐᓂᖅᓴᐅᓪᓗᓂᓗ ᕿᑭᖅᑕᒦᑦᑐᓂᑦ 
ᑎᓂᓐᓃᑦ ᐱᔾᔪᑎᒋᓪᓗᒋᑦ, ᑭᓯᐊᓂᓕ 
ᑎᓂᓕᕋᐃᒻᒪᑦ ᐅᓕᓕᕋᐃᒻᒪᓪᓗ ᓯᑯ 
ᖃᐅᔨᒪᑦᑎᐊᕆᐊᖃᓲᖅ ᐊᐅᓚᓂᖓᓐᓄᑦ. 
ᐊᓯᕙᖅᑏᑦ ᐃᖏᕐᕋᕙᑦᑐᓪᓗ 
ᐊᖅᑯᑎᓕᐅᖅᓯᒪᖃᑦᑕᓲᑦ ᓯᔾᔭᒃᑯᑦ 
ᒪᓃᑦᑐᒃᑰᕈᒪᓐᓇᑎᒃ ᓯᑯᒃᑯᑦ, ᓯᐊᕐᕆᔮᖅᐸᑦᑐᑦ 
ᓯᑭᑐᒃᑰᖅᑐᓘᓐᓃᑦ ᒪᓕᑐᐃᓐᓇᑦᑎᐊᕈᓐᓇᖅᑐᑦ. 
ᐊᐅᓪᓚᕈᔾᔨᔩᑦ ᕿᑭᖅᑕᓕᐊᕈᔾᔨᖃᑦᑕᓲᑦ 
ᓄᓇᒋᔭᐅᓯᒪᔪᑐᖃᓗᓐᓄᑦ 

ᐅᓪᓗᕈᕐᒥᑕᕐᓂᐊᖅᑕᖏᓐᓂᓪᓗ 
ᓇᔅᓴᐅᔾᔭᐅᓪᓗᑎᒃ 
ᑕᒧᓗᓐᓂᐊᖅᑕᖏᓐᓄᓪᓘᓐᓃᑦ. 
ᖃᖓᑐᐃᓐᓇᑦᑎᐊᖅ, ᐊᐅᓪᓚᕈᔾᔨᔩᑦ 
ᐊᑲᐅᓂᖅᓴᐅᔪᒦᑎᑦᑎᒐᔭᖅᑐᑦ, 
ᐃᓕᓐᓂᖅᓴᐅᒐᔭᖅᑐᑎᑦ ᐃᓄᑐᐊᖑᓐᖏᓪᓗᑎᒃ.

ᕿᒧᔅᓯᖅᑕᖃᓲᖑᒻᒥᔪᖅ ᖃᖓᑐᐃᓐᓇᑦᑎᐊᖅ 
ᕿᑭᖅᑕᒧᑦ, ᖁᕕᐊᓇᑦᑎᐊᖅᑐᑎᓪᓗ. 
ᖁᕕᐊᓇᓐᓇᕆᑦᑐᖅ ᕿᓱᔅᓯᖅᑐᑯᓗᓪᓗᓂ 
ᑲᓇᑕᒥ (ᓄᓇᕗᒻᒥ ᐆᒪᔪᕆᔭᐅᕙᑦᑐᑦ), 
ᐊᐳᑎᒃᑰᖅᑐᓂ ᓂᐱᓕᑐᐊᖑᓪᓗᑎᒃ ᕿᒻᒦᑦ 
ᐊᓂᖅᓵᖅᑐᕐᓂᖏᑦ ᖃᒧᑎᐅᓪᓗ ᐱᕐᕌᖏᑦ 
ᑐᓴᖅᓴᐅᓪᓗᑎᒃ. ᓄᖅᑲᖓᑲᐃᓐᓇᖅᑐᑎᒃ 
ᑏᑐᑦᑕᓕᖅᑯᑦ ᐆᓇᖅᑐᑯᓗᒻᒥᑦ ᖁᒧᑎᒥᑦ 
ᐃᔅᓯᕚᖅᑐᑎᒃ, ᓂᒻᒦᓪᓗ ᑕᖃᐃᖅᓯᖅᑐᑎᒃ 
ᐅᑭᐅᖅᑕᖅᑐᓪᓗ ᑲᔾᔮᓇᑦᑎᐊᖅᑐᓂ 
ᐃᖅᑲᐅᒪᐃᓐᓇᕐᓂᐊᓕᖅᑐᒍᓪᓗ. 
ᐅᓂᒃᑳᖅᑐᐊᖅᑐᓂᓪᓗ ᓈᓚᓪᓗᑎᒃ ᖃᓄᖅ 
ᐃᓄᐃᑦ ᐱᕈᔅᓴᓚᐅᖅᓯᒪᒻᒪᖔᑕ ᓄᓇᓕᕋᓛᓐᓂᒃ, 
ᐃᓚᒌᓪᓗ ᐃᖃᓪᓕᐊᖃᑦᑕᕐᓂᖏᓐᓄᑦ 
ᑐᑦᑐᓕᐊᕐᕕᒋᕙᑦᑕᖏᓐᓄᓪᓗᓐᓂᑦ 
ᓇᑦᑎᓯᐅᕆᐊᖃᑦᑕᖅᑐᑎᓪᓗᓐᓂᑦ.

ᐳᐃᒍᖅᑕᐃᓕᒋᑦ ᑭᓐᖓᕐᓂᑲᐃᓐᓇᕐᓂᐊᕐᓂᕐᒥᑦ, 
ᐊᑐᕈᒥᓇᑦᑎᐊᖅᑐᒥᒃ ᐊᑐᕋᔭᖅᑐᑎᒃ. 
ᓂᐅᕕᖅᑎᒃᑯᑦ ᑕᐃᑲᓂᓕᓚᐅᖅᓯᒪᔪᑦ 1913-
ᖑᑎᓪᓗᒍ, ᑭᓐᖓᐃᑦ ᐊᒥᓲᓂᖅᐹᕐᓂᑦ 
ᓴᓇᓐᖑᐊᖅᑎᖃᖅᑐᑦ ᑲᓇᑕᓕᒫᒥ. 
ᓴᓇᓐᖑᐊᖃᑦᑕᓂᓕᐅᓕᖅᑐᑦ ᐊᑯᓂᐊᓗᒃ, 
ᓴᓇᓐᖑᐊᖃᑦᑕᓕᓚᐅᖅᓯᒪᔪᑦ 

ᐃᓄᑐᖃᐃᑦ ᐅᐊᑦᑎᐊᕈᒻᒪᕆᐊᓗᒃ 
ᒥᑭᔫᑎᕈᓗᓐᓂᒃ ᓴᐅᓂᕐᓂᓪᓗ ᑑᒑᕐᓂᓪᓗ 
ᑭᓐᖓᕐᒥᐅᑦ, ᑐᓂᓐᓂᓐᖔᖅᓯᒪᔪᑦ 
ᑕᒪᒃᑯᐊ, ᐊᒻᒪᓗ ᐊᔾᔨᒌᓐᖏᑦᑎᐊᖅᑐᓂᒃ 
ᓴᓇᓐᖑᐊᕈᓗᔭᖃᑦᑕᖅᑐᑦ ᐃᓄᖏᑦ 
ᐅᓪᓗᒥᐅᓕᖅᑐᖅ. ᐅᐊᓕᓂᖓᓐᓂ 
ᕿᑭᖅᑖᓗᐃᑦ ᐃᓄᓐᓄᑦ ᑯᐊᐸᐃᑦ 
ᓴᓇᓐᖑᐊᒐᖅᑖᖃᑦᑕᖅᑐᑦ ᓂᐅᕐᕈᑎᖃᖅᑐᑎᓪᓗ 
ᓇᒥᑐᐃᓐᓇᑦᑎᐊᖅ ᓯᓚᕐᔪᐊᓕᒫᒥ 
ᖃᐅᔨᒪᔭᐅᑦᑎᐊᖅᑐᑦ ᑎᑎᖅᑐᒐᓲᖑᓂᖏᓐᓄᑦ, 
ᓴᓇᓐᖑᐊᓲᖑᓂᖏᓐᓄᑦ, ᓇᒡᒍᐊᒥᕈᔪᓐᓂᒃ 
ᐊᓯᖏᓐᓂᓪᓗ ᐊᑐᐃᓐᓇᖅᑕᖃᑦᑎᐊᖅᑐᓂ.

ᒪᓪᓕᒃᔪᐊᖅ ᒥᕐᖑᐃᓯᕐᕕᖓ, ᑭᓐᖓᓂᑦᑐᖅ, 
ᑕᑯᔅᓴᐅᑎᑦᑎᒻᒥᔪᑦ ᐃᑦᑕᕐᓂᓴᕐᓂᑦ 
ᐱᔭᐅᓯᒪᔪᓂᒃ ᑭᓐᖓᕐᓂᑦ ᒪᓪᓕᒃᔪᐊᒥᓪᓗ, 
ᐱᒋᐊᕈᑎᑦᑎᐊᕙᐅᓪᓗᑎᒃ.

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᒪᓪᓕᒃᔪᐊᖅ 
ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖓᓐᓂ ᐊᒻᒪᓗ 
ᒥᕐᖑᐃᓯᕐᕕᓐᓂᒃ, ᖃᐅᔨᒋᐊᕈᓐᓇᖅᑐᑎᑦ 
ᓄᓇᕗᑦ ᒥᕐᖑᐃᓯᕐᕕᖓᑦᑕ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᖏᓐᓂ ᐅᕗᖓ  
www.nunavutparks.com, ᐅᖄᓚᓗᑎᓪᓗᓐᓂᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ 
ᐅᕗᖓ 1-866-NUNAVUT ᓄᓇᕗᒻᒥ 
ᐊᐅᓪᓚᖃᑦᑕᖅᑐᓄᑦ ᐸᕐᓇᐅᑎᔅᓴᓂᒃ, 
ᑎᑎᕋᖅᓯᒪᔪᐃᓐᓇᐅᓪᓗᑎᒃ ᓚᐃᓴᔅᓯᖃᖅᑐᓕᒫᑦ 
ᐊᐅᓪᓚᕈᔾᔨᖃᑦᑕᖅᑐᑦ, ᑐᔪᕐᒥᕖᑦ ᒥᔅᓵᓄᑦ 
ᐱᔨᑦᑎᕋᐅᑏᓪᓗ ᒥᔅᓵᓄᑦ. 

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y 867.975.7700 • 867.975.7747
parks@gov.nu.ca
www.nunavutparks.com

ᒪᓪᓕᒃᔪᐊᖅ ᒥᕐᖑᐃᓯᕐᕕᒻᒥ ᑕᑯᔭᒐᖃᕐᕕᒃ 
Y 867.939.2416 • 867.979.2406

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y 866.NUN.AVUT • 867.979.1261 
(1.866.686.2888)
info@nunavuttourism.com
www.nunavuttourism.com


